
1. OAHPPOOVTTADAGA NAMMA 
Boazodoallofága metoda; vuođđokursa 
Innføring i metode for reindriftsfag 
Introductory Course in Methods for Studies in Reindeer Husbandry  
 
 
2.        OPPALAŠ DIEĐUT OAHPU BIRRA 

- OAHPPOKODA:  BOA 100 
- VIIDODAT: 10 oahppočuoggá 
- OAHPU LÁGIDEAPMI: Luohkkálatnja oahpahus Sámi allaskuvllas, Guovdageainnus. 

   
2. OAHPPOPROGRÁMMA GULLEVAŠVUOHTA 
 
Geatnegahtton oassi boazodoallooahpuid bachelorprográmmas.   
Sáhttá oassin eará bachelorprográmmain, omd. doarjjafágan/válljenfágan 
  
4.  SISABEASSANGÁIBÁDUSAT 
Dábálaš sisabeassangáibádusat alitoahpahussii. Sisabeassanvuođđu sáhttá leat juogo oppalaš 
lohkangelbbolašvuohta (čađahan joatkkaskuvlla/logahaga) dahje realagelbbolašvuohta. Lassin galgá  
sámegiela máhttu vuosttaš- dahje nubbingiellan joatkkaskuvllas dahje vástideaddji (omd. sámegiela 
lohkanbadjeoahppu).  Studeanttas lea maid vejolašvuohta duođaštit iežas sámegiela 
lohkangelbbolašvuođa sierra sisabeassangeahččaleami bokte. 
 
5.  OAHPAHUSGIELLA 
 
Oahpahus lágiduvvo davvisámegillii, muhto sáhttet maid leat logaldallamat eará skandinávalaš 
gielaide dehe eŋgelasgillii. 
 
6.  SISDOALLU 
 
Alit oahppoásahusain lea máhttoháhkan, oahpaheapmi ja muđui gaskkusteapmi váldodoaibman. 
Dies čuožželit gažaldagat ásahusaid ja servodaga gaskavuođaid hárrái. Muhton diein lea makkár 
máhttu lea relevánta servodahkii. De čuoččelit eará gažaldat nu go goas lea ásahusain máhttu 
doallevaš ja mot lea diet ásahusaid máhttu árbevirolaš máhtu ektui maid olbmot geavahit sin  
beaivválaš doaimmain ja eallimis.   
  
Ságastallamiin dieđalašvuođa birra geavahuvvojit sierra doahpagat ja mat leat oassin dieđateorijas. 
Dán kursas oahppá guorahallat  dutkama.   
    
Oahpus lea sáhka sihke metodologalaš ja metodalaš gažaldagaid birra. Metodologiijas leat teoriijat 
metodaid birra ja hárrái. Metodologiijas guorahallojit makkár dieđuid dárbaša ja guhte vuohki ja 
metoda leat heivvolažžat guđe ge dutkamis ja čilgen várás guđe ge dutkangažaldaga.   
 
Metodat ieš aldis leat gaskaoamit háhkat dieđuid. Go veardádallá guhte metodaid lea dárbu guđe ge 
dutkamis, de berre máhttit eanet metodaid birra. Metodaoahppa lea fárus ja veahkkin sihkkarastime 
dieđuid luohtehahttivuođa ja danin lea oahpa metodaid teoriijaid birra ávkkálaš. Gaskaomiid hárrái 

lea sáhka kvalitatiiva ja kvantitatiivas metodaid birra mat leaba ge váldoearut servodatfágaid 
metodain. Lássiin dien guovtti váldoerrui leat earut sihke kvalitatiiva ja kvantitatiiva metodaid 
siskkobealde.      
 
Oahpásnuvvat boazodoallodutkamii lea oassin oahpus.  
 
  
7.  OAHPPANJOKSOSAT  
   
Oahppofálaldaga mihttomearri lea studeanttaid oahpásnuhttit dieđalaš jurddašeapmái ja 
dutkanmetodaid geavaheapmái. Studeanttat ohppet man vuođul guorahallat ja ákkastallat 
dieđalašvuođa, ja servodatfágaid earenoamášvuođat leat guovddážis.  
 
Studeánttat galget: 
-  máhttit muitalit mot alit oahppoásahusat doibmet servodaga ektui.  
-  dovdagoahtit mot máhttoháhkamis dutkit čohkkejit, guorahallet ja analyserejit dieđuid. 
- dovdat dieđelaš ja ehtalaš gáibádusaid dutkamiidda 
- Studeantat galget dovdat árbevirolaš máhtu ja dieđalaš máhtu erohusaid ja oktavuođaid 
- Studeanttat galget dovdat árbevirolaš máhtu iešvuođaid ja dovdomearkkaid ja mo dat sáhttet 
vaikkuhit studeantta iežas dutkanbargui. 
- máhttit čađahit eaŋkilis dutkanbarggu 
 
 
8.  OAHPAHAN- JA OAHPPANVUOGIT  
 
Oahppu lágiduvvo čoagganemiid bokte, masa gullet oahppolatnjalogaldallamat, 
bargovuohkeneavvumat, seminárat dehe ovdanbidjan- ja ságastallanbottut.  
 
Dasa lassin dáidda gaskkaide bohtet lohkan, diehtoháhkan-, ráhkkanan- ja čállinbarggut ja gulahallan 
ja gaskaoamálaš gulahallamat. 
  
 
9.  GÁIBÁDUSAT BEASSAT EKSÁMENII 
 
Válljet ruovttueksamena fátta ja ovddidit dan dohkkeheapmái biddjon áigemearrái, ja dasto dan 
ovdanbuktit olles jovkui ovdanbuktinsemináras.     
  
 
10.  EKSÁMEN 
   

Ruovttueksamen. 5-10 siiddu oktagaslaš čálálaš bargu fáttás maid studeanta ieš vállje. 
Fágaoahpaheaddji galgá dohkkehit fáttá.  
 
Eksamen árvvoštallojuvvo ECTS vuogádaga mielde, mas A lea buoremus árvosátni ja E lea heajumus. F 
mearkkaša ahte studeanta ii leat ceavzán. 
 

 
11. LEA GO PRIVATISTTAIN VEJOLAŠ VÁLDIT DÁN FÁGA/FÁTTÁ? 

Studeanta ii sáhte privatistan váldit dán. Oahpu máhttámušaid oliheapmi eaktuda studeantta 
searvama oktasaš fágalaš deaivvademiide ja ságastallamiidda 
 
12. KVALITEHTASIHKKARASTIN 
 
Čujuhuvvo SA kvalitehtasihkkarastinvuogádahkii ja dasa makkár vejolašvuođat ja geatnegasvuođat 
studeanttain lea árvvoštallat Sámi allaskuvlla oahppofálaldagaid ja bálvalusaid kvalitehta. 
 
Studeantadásis oahppu árvvoštallojuvvo evaluerenčoahkkimis ja studeanttat devdet 
árvvoštallanskovi oahpu loahpahettiin. Ásahusdásis oahppu árvvoštallojuvvo 
studeantaárvvoštallamiid, eksámenraporttaid, sensorraporttaid ja fágaraportta vuođul.  
 
 
13.  LOHKANMEARRI  

Gaup, Karen Elle, 2008; Ehtalaš jurddašeamit, čuolmmat ja hástalusat dutkanfáttáid válljemis ja 
fealtabargguid oktavuođas (Sámis). Sámi- ja álgoálbmotdutkama etihkka Seminára raporta, 
Kárašjohka 23.-24.10.2006. Raporta 1/2008. Sámi Instituhtta / Sámi allaskuvla. Guovdageaidnu.  7 
siiddu. 

Keskitalo, Aili, 2008: Sárdni Sámi Instituhta konferánssas dutkanetihka birra. Sámi- ja 
álgoálbmotdutkama etihkka Seminára raporta, Kárašjohka 23.-24.10.2006. Raporta 1/2008. Sámi 
Instituhtta / Sámi allaskuvla. Guovdageaidnu. 
 
Nyeng, Frode, 2004: Vitenskapsteori for økonomer. Abstrakt forlag. Oslo. Kap 1 ja 2  
 
Nystad, Inger Marie Kristine, 2003: Mannen mellom myte og modernitet. Vett & viten. Nesbru. 
Kapittel 2, s. 26-36 ja kapittel 10, s. 161-165 
 
Porsanger, Jelena, 2008: Etihka álgoálbmotdutkamis: Seminára álggahansárdni. Sámi- ja 
álgoálbmotdutkama etihkka Seminára raporta, Kárašjohka 23.-24.10.2006. Raporta 1/2008. Sámi 
Instituhtta / Sámi allaskuvla. Guovdageaidnu. 

*juhkkojuvvo studeanttaide 
 


